
	1. ՀՀ ֆինանսների նախարարություն
	27.11.2025թ.

	
	N 01/34-3/26003-2025

	Վերոգրյալի կապակցությամբ հարկ է նշել, որ 1041 ծրագրի «11053 Սպորտային միջոցառումների կազմակերպում միջոցառման շրջանակներում ՀՀ 2025թ. ճշտված բյուջեով Ընկերության ծախսերը կազմում են 326,736.0 հազ. դրամ, իսկ ՀՀ 2026թ. պետական բյուջեի նախագծով, ներառյալ 2027-2028թթ., յուրաքանչյուր տարի՝ 192,275.4 հազ. դրամ՝ համաձայն ներկայացված բյուջետային հայտի:
Նկատի ունենալով վերոհիշյալը՝ առաջարկում ենք Նախագիծը խմբագրել, վերջինում ամրագրելով, որ Գույքի (շարժական և անշարժ) հետագա պահպանության ծախսերը պետք է իրականացվեն յուրաքանչյուր տարվա ՀՀ պետական բյուջեով Ընկերությանը նախատեսված հատկացումների շրջանակներում:
	Ընդունվել է
Նախագծի 4-րդ կետում նշվել է, թե բյուջետային որ միջոցառմամբ Ընկերությանը հատկացված գումարի շրջանակներում են կատաևվելու ծախսերը:

	Միաժամանակ, Նախագծի 2-րդ կետի կապակցությամբ ուշադրություն ենք հրավիրում այն հանգամանքին, որ ՀՀ կառավարության 2006 թվականի մարտի 2-ի N 245-Ն որոշմամբ սահմանվել է Պահանջի դիմաց գույքն ընդունելու լիազորություն ունեցող պետական մարմինների ցանկը, համաձայն որի՝ այդ մարմիններն են Հայաստանի Հանրապետության ֆինանսների նախարարությունը և Հայաստանի Հանրապետության կառավարությանն առընթեր պետական եկամուտների կոմիտեն: Ընդ որում, սույն դեպքում որպես պահանջատեր հանդես է գալիս ՀՀ պետական եկամուտների կոմիտեն:
	Նախագծի 2-րդ կետի 1-ին ենթակետով սահմանված է, որ ՀՀ ԿԳՄՍ նախարարությունը պարտավոր է՝ «Հայաստան» մարզական Հասարակական կազմակերպության Հայաստանի Հանրապետության պետական բյուջեի նկատմամբ ունեցած հարկային պարտավորությունների դիմաց` դատական ակտերի հարկադիր կատարման ծառայության կողմից հայտարարված անշարժ գույքի հերթական էլեկտրոնային աճուրդի ընթացքում գնորդ չլինելու հիմքով չկայանալու դեպքում ընդունել հարկադիր կատարողի առաջարկը պարտքի դիմաց 236,929․221 հազ. դրամ արժեքով Կազմակերպության սեփականություն հանդիսացող` ՀՀ Լոռու մարզի Վանաձոր քաղաքի Զ. Անդրանիկի 8 հասցեում գտնվող անշարժ գույքը: Այսինքն, Նախարարությունը գույքը չի ընդունում պահանջի դիմաց, այլ հանդիսանում է գնորդ, ինչն արտացոլված է նաև Նախագծի 9-րդ հավելվածում:
Թյուրըմբռնումից խուսափելու համար՝  «Հրապարակային սակարկությունների մասին» օրենքի վրա հղումը հանվել է:

	Նախագծի վերաբերյալ, խմբագրական առումով, առաջարկում ենք Նախագծի տեքստում «236,929․221 հազ. դրամ» թիվը փոխարինել «236,929,221 դրամ» թվով և Նախագծի հավելվածներից հանել «Ինն ամիս» սյունակը:
	Ընդունվել է


	2. ՀՀ արդարադատության նախարարություն
	03.11.2025թ.

	
	N //48745-2025

	Նախագծի վերնագրում, ինչպես նաև տեքստում առկա են դրույթներ «Հայաստանի Հանրապետության 2025 թվական պետական բյուջեի մասին» օրենքում փոփոխություններ և լրացում կատարելու մասին: Այս առումով հարկ է նշել, որ օրենքում փոփոխություներ կատարելը հանդիսանում է օրեսնդրական կարգավորման առարկա և կարող է իրականացվել բացառապես օրենքի նախագծի շրջանակում, ոչ թե Կառավարության որոշման միջոցով: Ուստի առաջարկում ենք վերանայել Նախագծի վերնագիրն ու դրույթները՝ հանելով «Հայաստանի Հանրապետության 2025 թվական պետական բյուջեի մասին» օրենքում փոփոխություններ և լրացում կատարելուն վերաբերող կարգավորումները՝ նկատի ունենալով «Նորմատիվ իրավական ակտերի մասին» օրենքի (այսուհետ՝ Օրենք) 34-րդ հոդվածի 2-րդ մասի պահանջն առ այն, որ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Իսկ եթե այնուամենայնիվ նախատեսվում է «Հայաստանի Հանրապետության 2025 թվական պետական բյուջեի մասին» օրենքում վերաբաշխում կատարել և դրա շրջանակում իրականացնել քննարկվող օրենքում համապատասխան փոփոխությունները և լրացումները, ապա Նախագծի վերնագիրն ու տեքստն այդ առումով առաջարկվում է վերանայել՝ լրացնելով դրույթներ վերաբաշխում կատարելու վերաբերյալ:
	Չի ընդունվել
ՀՀ կառավարությունը լիազորված է կատարել վերաբաշխում, փոփոխություններ և լրացումներ «Հայաստանի Հանրապետության 2025 թվական պետական բյուջեի մասին» օրենքում «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասով, նշված Օրենքի 9-րդ հոդվածով և 21-րդ հոդվածով:
Ընդ որում, «Նորմատիվ իրավական ակտերի մասին» օրենքի 7-րդ հոդվածի 2-րդ մասի համաձայն՝ պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը  փորձաքննության չեն ենթարկվում: 

	Նախագծի նախաբանում անհրաժեշտ է հստակեցնել Նախագծի ընդունման համար հիմք հանդիսացող լիազորող նորմերը, մասնավորապես՝ Նախագծում հղում է կատարված «Հրապարակային սակարկությունների մասին» օրենքի 35.4-րդ հոդվածի 4-րդ մասին, որի համաձայն՝ Հայաստանի Հանրապետության անունից հանդես եկող պետական մարմիններն իրավունք ունեն պահանջի դիմաց ընդունելու լոտը, եթե նրանք ունեն նման լիազորություն: Պահանջի դիմաց գույք ընդունելու լիազորություն ունեցող պետական մարմինների ցանկը սահմանում է Հայաստանի Հանրապետության կառավարությունը: Բացի այդ, Կառավարության 2006 թվականի մարտի 2-ի N 245-Ն որոշմամբ հաստատված Հավելվածով նախատեսված է, որ պահանջի դիմաց գույքն ընդունելու լիազորություն ունեցող պետական մարմիններն են հանդիսանում Ֆինանսների նախարարությունը և Կառավարությանն առընթեր պետական եկլամուտների կոմիտեն, մինչդեռ հարկ է նկատել, որ նախագծով պահանջի դիմաց գույքն ընդունելու պարտականություն դրվում է Կրթության, գիտության, մշակույթի և սպորտի նախարարության վրա: Վերոգրյալով պայմանավորված՝ առարկվում է վերանայել որպես հղում նշված ինչպես վերոնշյալ, այնպես էլ նախաբանում վկայակոչված նորմերը՝ նկատի ունենալով Օրենքի 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրեսնդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից՝ Նախագծի նախաբանում առաջարկվում է հղում կատարել միայն «Գույք ընդունելու, «Հայաստանի Հանրապետության 2025 թվականի պետական բյուջեի մասին» օրենքում փոփոխություններ և  լրացում, Հայաստանի Հանրապետության կառավարության  2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծին ուղղակիորեն առնչվող կոնկրետ դրույթների՝ նկատի ունենալով Սահմանադրության և Օրենքի վերոնշյալ պահանջները:
	Չի ընդունվել 
Նախագծի 2-րդ կետի 1-ին ենթակետով սահմանված է, որ ՀՀ ԿԳՄՍ նախարարությունը պարտավոր է՝ «Հայաստան» մարզական Հասարակական կազմակերպության Հայաստանի Հանրապետության պետական բյուջեի նկատմամբ ունեցած հարկային պարտավորությունների դիմաց` դատական ակտերի հարկադիր կատարման ծառայության կողմից հայտարարված անշարժ գույքի հերթական էլեկտրոնային աճուրդի ընթացքում գնորդ չլինելու հիմքով չկայանալու դեպքում ընդունել հարկադիր կատարողի առաջարկը պարտքի դիմաց 236,929․221 հազ. դրամ արժեքով Կազմակերպության սեփականություն հանդիսացող` ՀՀ Լոռու մարզի Վանաձոր քաղաքի Զ. Անդրանիկի 8 հասցեում գտնվող անշարժ գույքը: Այսինքն, Նախարարությունը գույքը չի ընդունում պահանջի դիմաց, այլ կարելի է ասել, հանդիսանում է գնորդ, ինչն արտացոլված է նաև Նախագծի 9-րդ հավելվածում:
Թյուրըմբռնումից խուսափելու համար՝  «Հրապարակային սակարկությունների մասին» օրենքի վրա հղումը հանվել է:

	Նախագծի 2-րդ կետով Կրթության, գիտության, մշակույթի և սպորտի նախարարին հանձնարարվում է որոշակի գործողությունների կատարում, մինչդեռ չի հստակեցվում, թե տվյալ կետով նախատեսվող գործողությունների կատարման մեկնարկն ինչ ժամկետից է հոսելու, ինչով պայմանավորված՝ առաջարկվում է վերանայել և հստակեցնել տվյալ դրույթը՝ նախատեսելով, թե որոշման ուժի մեջ մտնելուց հետո ինչ ժամկետում պետք է ապահովվի տվյալ հանձնարարականի կատարումը:
	Ընդունվել է մասնակի
Ժամկետը սահմանվել է, սակայն այն չի կարող կապվել որոշման ուժի մտնելու հետ, քանի որ գույքն ընդունելու համար սահմանված է պայման (անշարժ գույքի հերթական էլեկտրոնային աճուրդի ընթացքում գնորդ չլինելու հիմքով չկայանալու դեպքում):
Ըստ այդմ, ժամկետը կապվել է աճուրդի չկայանալու հետ:

	Բացի այդ, 2-րդ կետի 2-րդ ենթակետով նշվում է՝ «սույն որոշմամբ նախատեսված գումարն ուղղել Կազմակերպության հարկային պարտավորությունների դիմաց Հայաստանի Հանրապետության պետական բյուջեի եկամուտների գանձապետական համապատասխան հաշվին` հօգուտ պետական բյուջե հարկադիր կատարումն ապահովող ծառայության որոշումներով սահմանված գումարների հատուցման նպատակով»: Այս առումով պարզ չէ, թե ինչ գումարի մասին է խոսքը: Եթե խոսքը նախագծի 1-ին կետի 1-ին ենթակետում նշված գումարի մասին է, ապա այն ուղղակի գույքի արժեքն է, որն, ըստ էության, չի կարող որևէ կերպ ուղղվել որևէ գործունեության, քանի որ վերջինս պարզապես գույքի արժեքն է: Այլ հարց է, որ Ֆինանսների նախարարության կողմից համապատասխան գումար պետք է հատկացվի հարկային պարտավորությունների մարման նպատակով:
	Չի ընդունվել 
Նախագծի 2-րդ կետի 2-րդ ենթակետում ստույգ նշված է «սույն որոշմամբ նախատեսված գումար», իսկ որոշումը բաղկացած է նաև հավելվածներից, որոնք անբաժանելի են նախագծից: Որոշման նախագծի հավելվածներում գումարը ստույգ նշված է:

	Նույն կետի 4-րդ ենթակետով սահմանվում է, որ գույքն օգտագործվելու է իր նպատակային նշանակությանը համապատասխան: Հարկ է նշել, որ հստակեցման կարիք ունի նշված «նպատակային նշանակությամբ օգտագործել» ձևակերպման կիրառման անհրաժեշտությունը:
	Դիտարկումն անհասկանալի է, գույքը մարզական կառույց է և իր նպատակային նշանակությունը պարզ է:

	Նույն կետի 5-րդ ենթակետում առաջարկվում է «սույն կետի 1-ին ենթակետում նշված Գույքի նկատմամբ պետության սեփականության իրավունքի գրանցումից հետո» ձևակերպումը փոխարինել «3-րդ կետով նախատեսված գործողությունները կատարելուց հետո հետո» ձևակերպմամբ՝ նկատի ունենալով, որ գույքի հաշվեկշռում գրանցումը հաջորդում է գույքի նկատմամբ պետության սեփականության իրավունքի գրանցմանը:
	Չի ընդունվել
Ինչպես նշված է նաև դիտարկման մեջ, Գույքի հաշվեկշռում գրանցումը հաջորդում է գույքի նկատմամբ պետության սեփականության իրավունքի գրանցմանը, իսկ 3-րդ կետով սահմանված գործողությունը  վերաբերում է պետական գույքի կառավարման կոմիտեի կողմից «Սպորտի կառավարման կենտրոն» փակ բաժնետիրական ընկերության հետ Գույքի անհատույց օգտագործման իրավունքի պայմանագրի կնքելուն:

	Նախագծի 3-րդ կետով Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին հանձնարարվում է՝ սույն որոշման 2-րդ կետի 5-րդ ենթակետում նշված աշխատանքների ավարտից հետո՝ մեկամսյա ժամկետում Ընկերության հետ կնքել Գույքի անհատույց օգտագործման իրավունքի պայմանագիր այն պայմաններում, երբ նշված գույքն ըստ Նախագծի կարգավորումների արդեն իսկ ներառված է Կրթության, գիտության, մշակույթի և սպորտի նախարարության հաշվեկշռում: Վերոգրյալի հաշվառմամբ՝ առաջարկվում է վերանայել նշված դրույթները՝ ապահովելով գործընթացի հստակությունը և տրամաբանական հաջորդականությունը:
	Չի ընդունվել
Նախագծի 2-րդ կետի 5-րդ ենթակետում նշված է, որ գույքը անհատույց օգտագործման իրավունքով հանձնվելու է «Սպորտի կառավարման կենտրոն» փակ բաժնետիրական ընկերությանը

	Բացի նշվածից, հարկ է անդրադառնալ նաև նախագծով նման կարգավորում նախատեսելու նպատակահարմարությանը: Այս առումով հարկ է նկատել, որ գույքը անհատույց տրամադրելու որոշումը կայացնում է Կառավարությունը և տվյալ դեպքում Նախագծի վերնագիրը պետք է համապատասխանի նաև Նախագծի բովանդակությանը: Ուստի, եթե նախատեսվում է Նախագծով ներկայացված որոշման շրջանակներում նաև գույքը անհատույց օգտագործման իրավունքով տրամադրել երրորդ անձանց, ապա Նախագծի վերնագրում անհրաժեշտ է կատարել համապատասխան փոփոխություն, կամ դրան անդրադառնալ Կառավարության այլ որոշման շրջանակներում, երբ գույքի ընդունման գործընթացը ավարտված կլինի:
	Ընդունվել է
Վերնագիրը լրացվել է

	Նախագծի 4-րդ կետում առաջարկվում է «պայմանագրի» բառից առաջ լրացնել «կնքվող» բառը, իսկ «Գույքի նկատմամբ ծագող իրավունքների գրանցման» ձևակերպումը փոխարինել «Գույքի նկատմամբ իրավունքների պետական գրանցման» ձևակերպմամբ:
	Ընդունվել է

	Հարկ է հստակեցնել նաև, թե գույքի հետագա պահպանության ծախսերն ինչ բնույթի ծախսեր են իրենցից ենթադրում (օրինակ՝ տեխնիկական սպասարկման, անվտանգության ապահովման), ինչպես նաև հստակեցնել այն, թե Ընկերությանը պետական բյուջեից հատկացվող որ միջոցների հաշվին են իրականացվելու այդ ծախսերը՝ ապահովելու համար գործընթացի իրավական, ֆինանսական և գործառութային ամբողջականությունը և խուսափելու համար հետագա հակասություններից գույքի օգտագործման և պահպանման գործընթացներում:
	Ընդունվել է մասնակի
«Հետագա պահպանության ծախսեր» եզրույթը դա հենց ծախսերի բնույթն է և իր մեջ ներառում է բազում ծախսեր՝ սկսած կոմունալ վճարներից մինչև անվտանգության ապահովումը և միայն մեկ կամ երկուսը որպես օրինակ իրավական ակտում գրելը կարող է շփոթմունք առաջացնել:
Ինչ վերաբերում է, թե որ միջոցներից են կատարվելու ծախսերը, ապա այս մասով կատարվել է համապատասխան լրացում:

	Վերոգրյալ դիտարկումներից բացի, հարկ է նկատել նաև, որ Հարկադիր կատարումն ապահովող ծառայությունում «Հայստան» մարզական հասարակական կազմակերպության հարկային պարտավորությունների վերաբերյալ հարուցված կատարողական վարույթներից բացի առկա է նաև մեկ այլ կատարողական վարույթ, որը հարուցվել է Գումարի բռնագանձման վերաբերյալ թիվ ՆԱ-14984-2024 վճարման կարգադրության հիման վրա (բռնագանձման ենթակա գումարը՝ 163,616 ՀՀ դրամ՝ ներառյալ կատարողական ծախսը, պահանջատեր՝ «Գազպրոմ Արմենիա» ՓԲ ընկերություն): Նշված վարույթի շրջանակներում, ի թիվս այլ գույքերի, արգելանք է դրվել նաև Լոռու մարզի Վանաձոր քաղաքի Զ. Անդրանիկի 8 հասցեում գտնվող անշարժ գույքի (այսուհետ՝ Անշարժ գույք) վրա: Ընդ որում, «Հրապարակային սակարկություների մասին» օրենքի 35.4-րդ հոդվածի 5-րդ մասի համաձայն՝ պահանջատերը պահանջի դիմաց լոտն իրեն հանձնելու վերաբերյալ իր գրավոր պահանջը կարող է ներկայացնել ծառայություն մինչև չկայացած աճուրդից հետո երկրորդ աշխատանքային օրվա ավարտը: Պահանջատիրոջ գրավոր պահանջի բացակայության կամ միևնույն պարտապանի գույքի նկատմամբ բռնագանձման վերաբերյալ երկու և ավելի կատարողական թերթերի, այդ թվում՝ նոտարի կողմից տրված կատարողական մակագրության թերթերի (բացառությամբ պետական տուրքի բռնագանձման) առկայության դեպքում լոտը պահանջատերերին չի հանձնվում, և աճուրդային գործընթացը շարունակվում է: Վերոշարադրյալ իրավական նորմի վերլուծությունից պարզ է դառնում, որ պահանջատիրոջ կողմից պահանջի դիմաց լոտն ընդունելու իրավունքը ծագում է հետևյալ պայմանների միաժամանակյա առկայության դեպքում՝ գույքն իրացվում է հարկադիր էլեկտրոնային աճուրդի միջոցով, միևնույն պարտապանի գույքի նկատմամբ բռնագանձման վերաբերյալ երկու և ավելի կատարողական վարույթների դեպքում առկա է միևնույն պահանջատերը: 
Հաշվի առնելով վերոգրյալը՝ հայտնում ենք, որ տվյալ Անշարժ գույքը ներկայումս ներկայացված չէ հարկադիր էլեկտրոնային աճուրդի միջոցով իրացման, ինչպես նաև պարտապանի նկատմամբ առկա է մեկ այլ պահանջատիրոջ օգտին հարուցված բռնագանձման բնույթի կատարողական վարույթ:
Միաժամանակ, հայտնում ենք, որ Նախագիծը Օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ըդնունվել է ի գիտություն
Միաժամանակ տեղեկացնում եմ, որ «Նորմատիվ իրավական ակտերի մասին» օրենքի 7-րդ հոդվածի 2-րդ մասի համաձայն՝ պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը  փորձաքննության չեն ենթարկվում:

	3. Հայաստանի տարածքային կառավարման և ենթակառուցվածքների նախարարություն
	17.10.2025թ․ 

	
	N ԴԽ//35769-2025

	«Գույք ընդունելու, «Հայաստանի Հանրապետության 2025 թվականի պետական բյուջեի մասին» օրենքում փոփոխություններ և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունը էական դիտողություններ և առաջարկություններ չունի։
Միաժամանակ առաջարկում ենք Նախագծի 3-րդ կետի մեկամսյա բառը փոխարինել երկամսյա բառով։
	Ընդունվել է

	4. ՀՀ պետական եկամուտների կոմիտե
	17.10.2025թ․

	
	N 01/11-1/63360-2025

	Նախագծի N2 հավելվածով նախատեսվում է կատարել պետական բյուջեի ցուցանիշների փոփոխություն` հարկային եկամուտների և պետական տուրքերի գծով եկամուտներն ավելացնելով 236,929,221 հազ. դրամի չափով: Այդ գումարը նախատեսված է որոշման նախագծի 2-րդ կետի 1-ին ենթակետով, որի համաձայն հարկադիր կատարողի առաջարկով նախատեսվում է «Հայաստան» մարզական հասարակական կազմակերպության (այսուհետ՝ Կազմակերպություն) ՀՀ պետական բյուջեի նկատմամբ ունեցած հարկային պարտավորությունների դիմաց` 236,929,221 հազ. դրամ արժեքով Կազմակերպության սեփականություն հանդիսացող անշարժ գույքը (ՀՀ Լոռու մարզի Վանաձոր քաղաքի Զ. Անդրանիկի 8 հասցեում գտնվող) հանձնել ՀՀ կրթության, գիտության, մշակույթի և  սպորտի նախարարությանը: Նշված փոփոխության հետ կապված առաջարկում ենք նախորդ տարիների համար չկատարված հարկային պարտավորությունների գծով պարտավորությունների կատարման համար պետական բյուջեից գումարների տրամադրման հարցը կանոնակարգել այլ աղբյուրներից ֆինանսավորում իրականացնելու միջոցով՝ առանց փոփոխելու ընթացիկ տարվա պետական բյուջեով նախատեսված հարկային եկամուտների և պետական տուրքերի ծրագրային բյուջետային եկամուտների մեծությունը:
	Ընդունվել է ի գիտություն
ՀՀ ԿԳՄՍ նախարարությունը ներկայումս ֆինանսավորման այլ աղբյուրներ չունի։ Առաջարկը կարող է քննարկվել Ֆինանսատնտեսական նախարարական կոմիտեի համապատասխան նիստի շրջանակներում։ 


	Կազմակերպության (ՀՎՀՀ 00404508) հարկային մարմնի կողմից վերահսկվող եկամուտների գծով չկատարած պարտավորությունը 12.10.2025թ. դրությամբ կազմում է ընդամենը 1,355,777,504 դրամ, որից ավելացված արժեքի հարկի գծով` 276,669,493 դրամ, շահութահարկ` 1,038,618,184 դրամ, սոցիալական վճար` 1,939,641 դրամ, եկամտային հարկ՝  36,106,149 դրամ, դրոշմանիշային վճար՝ 2,042,500 դրամ և  տուգանք` 401,537 դրամ։
Հարկ ենք համարում նշել, որ Նախագծի ընդունման արդյունքում Կազմակերպության հարկային պարտավորությունները չեն դադարի, այլ դրանց մարումը կիրականացվի 236,929,221 հազ. դրամի չափով։
Հայտնում ենք նաև, որ Կազմակերպության կողմից ապրանքի` տվյալ դեպքում անշարժ գույքի օտարման (այդ թվում` պարտքի դիմաց) գործարքի մասով պետք է հաշվարկվի ու վճարվի ԱԱՀ` ՀՀ հարկային օրենսգրքի 4-րդ բաժնով սահմանված կարգավորումներին համապատասխան: Ընդ որում, տվյալ դեպքում, քանի որ գործարքի կողմ է համարվում պետությունը, ԱԱՀ-ով հարկման բազան որոշվելու է՝ հաշվի առնելով ՀՀ հարկային օրենսգրքի 61-րդ հոդվածի 1-ին և 62-րդ հոդվածի 7-րդ մասերով սահմանված դրույթները:
	Ընդունվել է ի գիտություն

	5. ՀՀ գլխավոր դատախազություն
	15.10.2025թ․

	
	N 04//23300-2025

	«Գույք ընդունելու, «Հայաստանի Հանրապետության 2025 թվականի պետական բյուջեի մասին» օրենքում փոփոխություններ և  լրացում, Հայաստանի  Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	6. ՀՀ վարչապետի աշխատակազմի իրավաբանական վարչություն
	25.11.2025թ․

	
	N 02/16.5/38410-2025

	Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման 2-րդ, 3-րդ կետերը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, որի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ուստի նախագծի նախաբանում իրավական հիմքի որոշակիացման պարագայում հնարավոր կլինի գնահատել նախագծի վերոնշյալ կետերի կարգավորումների իրավաչափությունը:
	Ընդունվել է

	7. ՀՀ վարչապետի աշխատակազմի ֆինանսատնտեսագիտական վարչություն
	25.11.2025թ․

	
	N 02/16.5/38410-2025

	1.	Նախագծի 5-րդ հավելվածով առաջարկվում է «Հայաստանի Հանրապետության 2025 թվականի պետական բյուջեի մասին» օրենքի N 1 հավելվածի N 3 աղյուսակում կատարել լրացումներ, մինչդեռ նախագծի վերնագրում (այդ թվում՝ դրա ընդունման հիմնավորման և ամփոփաթերթի վերնագրերում) և Նախագծի 1-ին կետում նշվում է որպես լրացում
	Ընդունվել է

	2.	Նախագծի 2-րդ կետի 3-րդ ենթակետով ԿԳՄՍ նախարարին հանձնարարվում է ապահովել հարկադիր կատարողի հետ համապատասխան պայմանագրի կնքումը, Գույքի հանձնման-ընդունման աշխատանքների կատարումը, ինչպես նաև  Գույքի նկատմամբ պետության սեփականության իրավունքի գրանցումը: Այս առումով, վերոնշյալ կետով սահմանված գործողությունների իրականացման համար առաջարկում ենք սահմանել հստակ վերջնաժամկետ
	Ընդունվել է

	3.	Առաջարկում ենք նախագծի փաթեթին կցել անշարժ գույքի սեփականության  իրավունքի գրանցման վկայականը
	Ընդունվել է

	4.	Նախագծի 2-րդ կետի 5-րդ ենթակետով ԿԳՍՄ նախարարին հանձնարարվում է նույն կետի 1-ին ենթակետում նշված Գույքի նկատմամբ պետության սեփականության իրավունքի գրանցումից հետո Գույքը հաշվառել ԿԳՍՄՆ հաշվեկշռում` 236,929․221 հազ. դրամ ձեռքբերման արժեքով՝ հետագայում անժամկետ, անհատույց օգտագործման իրավունքով «Սպորտի կառավարման կենտրոն» ՓԲԸ-ին հանձնելու նպատակով։ Այս առումով, վերոնշյալ կետով սահմանված գործողության իրականացման համար ևս առաջարկում ենք սահմանել հստակ վերջնաժամկետ, հաշվի առնելով նաև այն, որ սույն կետի վերջնաժամկետից է բխում Նախագծի 3-րդ կետով սահմանված գործողության իրականացումը
	Ընդունվել է

	5.	Նախագծի 2-րդ կետի 2-րդ ենթակետի համաձայն՝ ԿԳՄՍ նախարարին հանձնարարվում է նույն որոշմամբ նախատեսված գումարն ուղղել Կազմակերպության հարկային պարտավորությունների դիմաց ՀՀ պետական բյուջեի եկամուտների գանձապետական համապատասխան հաշվին` հօգուտ պետական բյուջե հարկադիր կատարումն ապահովող ծառայության որոշումներով սահմանված գումարների հատուցման նպատակով: Այս առումով առաջարկում ենք վերաձևակերպել միտքը՝ թյուրըմբռնումից խուսափելու նպատակով,
	Չի ընդունվել
Նման նախադեպով նույն ձևակերպմամբ ՀՀ կառավարության կողմից ընդունվել է 10.12.2020թ-ի N 2048-Ն որոշումը (3-րդ կետի 2-րդ ենթակետ)

	6.	Առաջարկում ենք նախագծի հավելվածների հանել «ինն ամիս» սյունը, 3-րդ, 7-րդ և 8-րդ հավելվածներում ներառված թվային ցուցանիշները կլորացնել մինչև տասնորդական կարգ և գումարը սահմանել «հազար դրամներով»
	Ընդունվել է մասնակի
Նախագիծը շրջանառվել է 3-րդ եռամսյակում, այդ իսկ պատճառով առկա է եղել 9 ամսվա սյունակը, որը ներկայումս հանվել է, գումարներն ի սկզբանե սահմանված են եղել հազար դրամներով:

	7.	Նախքան Կառավարության որոշման նախագիծը Վարչապետի աշխատակազմ ներկայացնելը, առաջարկում ենք ապահովել վերջինիս վերաբերյալ Ֆինանսների նախարարության դիրքորոշման առկայությունը:
	Ընդունվել է ի գիտություն




